
Talba
MINUTI

Il-Minuti tal-Laqgħa Nru. 068 li saret nhar it-Tnejn, 9 ta’ Jannar 2006, kienu konfermati.

THE CHAIRMAN (Onor. Jason Azzopardi):  Qed nippreżenta 11-il riżoluzzjoni adottati mill-Parlament Ewropew bejn il-25 ta’ Ottubru u s-17 ta’ Novembru 2005.  Fost dawn ir-riżoluzzjonijiet hemm tnejn li huma ta’ ċertu interess, jiġifieri r-riżoluzzjoni tal-Parlament Ewropew fuq il-Proċess ta’ Barcelona u r-riżoluzzjoni fuq id-dimensjoni soċjali tal-globalizzazzjoni.   
 
European Parliament resolution on the proposal for a Council decision on the conclusion of the Agreement between the European Community and the Republic of Azerbaijan on certain aspects of air services (COM(2005)0060 – C6-0130/2005 – 2005/0011(CNS) - P6_TA-PROV(2005)0390 adottata fis-25 ta’ Ottubru 2005;
 
European Parliament resolution on an EU approach to managing economic migration (COM(2004)0811 – 2005/2059(INI) - P6_TA-PROV(2005)0408 adottata fis-26 ta’ Ottubru 2005;
European Parliament resolution on Azerbaijan - P6_TA-PROV(2005)0411  adottata fis-27 ta’ Ottubru 2005;
 European Parliament resolution on the Barcelona Process revisited (2005/2058/(INI) - P6_TA-PROV(2005)0412 adottata fis-27 ta’ Ottubru 2005;
 European Parliament resolution on the annual report on the activities of the European Ombudsman for the year 2004 (2005/2136(INI) - P6_TA-PROV(2005)0413 adottata fis-27 ta’ Ottubru 2005;
 European Parliament legislative resolution on the proposal for a Council decision on an amendment to the Agreement Establishing the European Bank of Reconstruction and Development (EBRD), enabling the Bank to finance operations in Mongolia (COM(2005)0342 – C6-0280/2005 – 2005/0139(CNS) - P6_TA-PROV(2005)0422 adottata fil-15 ta’ Novembru 2005;
 European Parliament resolution on the social dimension of globalization (2005/2061(INI) - P6_TA-PROV(2005)0427 adottata fil-15 ta’ Novembru 2005;
 European Parliament resolution on “Winning the Battle Against Global Climate Change” (2005/2049(INI)) - P6_TA-PROV(2005)0433 adottata fis-16 ta’ Novembru 2005;
 European Parliament resolution on the Council’s Sixth Annual Report according to Operative Provision 8 of the European Union Code of Conduct on Arms Exports (2005/2013(INI)) - P6_TA-PROV(2005)0436 adottata fis-17 ta’ Novembru 2005;
 European Parliament resolution on non-proliferation of weapons of mass destruction: A role for the European Parliament (2005/2139(INI)) - P6_TA-PROV(2005)0439 adottata fis-17 ta’ Novembru 2005; u
 European Parliament resolution on Iran - P6_TA-PROV(2005)0441 adottata fis-17 ta’ Novembru 2005.

EŻAMI TAL-PROGRAMM TA’ XOGĦOL TAL-KUMMISSJONI EWROPEA GĦAS-SENA 2006 BIL-GĦAN LI SSIR LISTA TAL-PROPOSTI LI L-PARLAMENT MALTI JIXTIEQ LI TIĠI SUĠĠETTA GĦAS-SUBSIDIARITY AND PROPORTIONALITY CHECK

Ngħaddu għall-item prinċipali li għandna quddiemna llum, jiġifieri l-eżami tal-programm ta’ xogħol tal-Kummissjoni Ewropea għas-sena 2006 biex nagħmlu lista tal-proposti li l-Parlament Malti jixtieq li jiġu soġġetti għal dak li jgħidulu s-subsidiarity and proportionality check.   Dan huwa obbligu li se jkun impost fuq il-kumitati ta’ l-affarijiet barranin u ewropej tal-25 pajjiż ta’ l-Unjoni Ewropea, liema obbligu ġej minn inizjattiva li qed jieħu l-COSAC, li huwa struttura li tiġbor fiha l-kumitati ta’ l-affarijiet barranin u ewropej tal-25 stat membri ta’ l-Unjoni Ewropea, sabiex janalizzaw u jistudjaw il-proposti li tagħmel il-Kummissjoni Eworpea.  Dan il-progamm huwa pjuttost voluminuż u aħna qegħdin niġu mitluba nagħżlu ftit minnhom.   Dan il-Kumitat imbagħad irid jara jekk fil-każ ta’ dawn il-proposti l-Kummissjoni Ewropea tkunx marret lil hinn mill-prinċipju tas-sussidjarjeta’, jiġfieiri li ma tkunx qed taqbeż il-limiti tal-kompetenza tagħha prinċipalment f’dak li għandu x’jaqsam ma’ shared competencies.  Dik kienet introduzzjoni u issa se nħalli f’idejn  Ms Eleanor Scerri biex tiggwidana.
MS ELEANOR SCERRI (Research Analyst mal-Kumitat Permanenti għall-Affarijiet Barranin u Ewropej):  Il-COSAC bagħtilna l-work programme tal-Kummissjoni Ewropea għas-sena 2006.  Bħala parti minn inizjattiva li qed jieħu l-COSAC, il-Parlament Malti qed jintalab sabiex minn dan il-programm jagħżel lista ta’ proposti li l-kumitat jidhirlu m’humiex fil-kompetenza tal-Kummissjoni imma li jaqgħu fil-kompetenza ta’ l-istati membri. Din il-lista’ mbagħad tintbagħat lill-Presidenza tal-COSAC li min-naħa tagħha toħroġ lista ta’ proposti komuni mir-returns kollha li tkun irċeviet mill-istati membri.  Kull stat membru mbagħad ikun mistenni li jagħżel ftit proposti minn din il-lista komuni u dwarhom jibagħtu lill-Kummissjoni, lill-Parlament Ewropew u lill-Kunsill, flimkien ma’ kopja lill-COSAC, kummenti fuq is-subsidiarity and proportionality check.  
THE CHAIRMAN:  Aħna rridu nagħtu risposta sa nofs Jannar. Aħna se nidentifikaw ħames proposti, imbaħgad aktar tard matul is-sena il-COSAC se jikkomunika lill-kumitati tal-pajjiżi membri l-lista ta’ proposti komuni u jagħtuhom gwida dwar kif għandhom jagħmlu dak is-subsidiarity and proportionality check peress li dan qed isir għall-ewwel darba.  

Hawnhekk se nagħmel parenteżi żgħira, ma nafx jekk taqblux miegħi, imma ftit qabel ma bdejna din il-laqgħa jiena kont qed nitkellem informalment ma’ l-Onor. George Vella fuq dan l-obbligu li ġie fuqna bħala membri ta’ dan il-kumitat li għal darb’oħra juri, jekk kien hemm bżonn, il-ħtieġa ta’ full timers.   
ONOR. GEORGE VELLA:  Illum jiena ġejt ippreparat biex nagħmel statement li jien ma nżommx ruħi responsabbli f’deċiżjonijiet bħal dawn għax jien m’għandix il-ħin biex naqra dan il-materjal kollu.  This is beyond me.   Jien qed nagħmel dan l-istatement għax irrid ikolli l-kuxjenza clear u ma taħsbux li jien xi superman.  Għalija huwa impossibbli li naqra dan il-materjal kollu.  
ONOR. MARIO DE MARCO:  Mingħajr ma nipprova nitfa’ l-affarijiet fuq ħaddieħor, nixtieq nissuġġerixxi li r-research analysts, li diġa’ raw xi ftit dan id-dokument pjuttost voluminuż, forsi jaġevolawna ftit billi jagħmlulna rakkmandazzjonijiet dwar dawk il-proposti li l-kumitat għandu, fil-fehma tagħkom, jinkludi f’din il-lista li rridu ngħaddu lill-COSAC.     
ONOR. GEORGE VELLA:  Jiena sibt ftit ċans biex indur dawn il-proposti, mhux li qrajthom, ħalli nkun onest, imma dort l-ismijiet tal-proposti u għamilt in-noti tiegħi fis-sens li jien qtajt barra dawk il-porposti li huma outright competence ta’ l-Unjoni Ewropea u mhux tal-pajjiżi membri.  Fil-fatt I brought them down to about 20 proposals.  Jekk kemm-il darba taqblu aħna nistgħu naraw din il-lista’ u, per eżempju, fejn hemm affarijiet li għandhom x’jaqsmu ma’ relazzjonijiet bilaterali, per eżempju, mal-Karibew ....
THE CHAIRMAN:  Naqbel, ċerti affarijiet se jkunu pjuttost ovvji bħal, per eżempju, relazzjonijiet ta’ l-Unjoni Ewropea maċ-Ċina jew ma’ pajjiżi oħra, inkella affarijiet li għandhom x’jaqsmu mar-railways.  Mhux għax dawn m’humiex importanti imma naħseb li għalina d-dokument communication on illegal immigration huwa aktar relevanti.  We  go along the list?  
ONOR. GEORGE VELLA:  Hawnhekk jien ngħid li għandna ħafna informazzjoni u materjal li m’għandux jintrema’.  Jidher li aħna m’aħniex f’pożizzjoni li nqabblu l-opinjonijiet ta’ kull wieħed għax, bir-rispett kollu, jidher li l-homework ma sarx.  
THE CHAIRMAN:  Naqblu.  
ONOR. GEORGE VELLA:  Fil-proposti li se nagħżlu trid tara li jkun hemm ċertu element ta’ sussidjarjeta’ ħalli jekk kemm-il darba dawn il-proposti jkunu parti minn dik il-lista komuni, jiġifieri minn dawk li l-aktar se jintgħażlu mill-istati membri, allura nkunu f’pożizzjoni li nagħmlu follow up tagħhom.  
Nistgħu inħallu barra l-Spring Monitoring  Reports - Bulgaria and Rumania, l-Enlargment Package, il-Patient Capital Initiative, il-European Neighbourhood Package u dawk dwar it-Terrorism u l-EU Policy in the field of Conventional Disarmament għax dawn huma kollha kompetenzi esklussivi ta’ l-Unjoni Ewropea u allura jkun inutli jekk ngħidu li fihom hemm xi elemet ta’ sussidjarjeta’.  Ħalli neħilsu minn dan il-block ta’ proposti ġaladarba qegħdin nitkellmu fuqu.  Għandek communication on external aspects of competitiveness fejn qegħdin nitkellmu fuq jobs u growth u allura jista’ jkun li l-mezzi tiegħi bħala pajjiż ma jkunux bħal ta’ pajjiżi oħra u allura hemmhekk ma’ jkunx hemm kompetenza esklussiva imma jkun hemm a shared competence.  
ONOR. CLYDE PULI:  Nixtieq nistaqsi għaliex qed teliminaw, per eżempju, il-proposta L-Unjoni Ewropea u ċ-Ċina?
ONOR. GEORGE VELLA:  Dan għaliex fir-relazzjonijiet bejn l-Unjoni Ewropea u ċ-Ċina ma nindaħħlux aħna imma tidħol il-Kummissjoni.  Pajjiż membru ma jidħolx fin-negozjati imma dik tiġi diskussa fil-Parlament Ewropew, fil-Kunsill tal-Ministri ta’ l-Affarijiet Barranin u, eventwalment, fil-European Council biex imbagħad id-deċiżjonijiet isiru bejn il-Kummissjoni u ċ-Ċina.  Il-foreign relations huma kompetenza esklussiva ta’ l-Unjoni Ewopea.  Jiġifieri, pajjiż membru ma jidħolx fihom għalkemm ir-riżultat huwa ta’ nteress għalih.  
Bis-sussidjarjeta’ jien nifhem li hemm affarijiet li l-Kummissjoni Ewropea m’għandiex tidħol fihom għax dawk l-affarijiet jistgħu jsiru aħjar mill-pajjiżi ndividwali.
Jien innotajt ukoll li wħud minn dawn il-proposti qegħdin bil-Franċiż.  
 THE CHAIRMAN:  Dak għaliex għadha ma ħarġitx il-verżjoni bl-Ingliż.  
Jiena nissuġġerixxi li kull membru jeżamina s-suġġetti ta’ dawn il-proposti u preferibbilment jagħżel xi żewġ proposti minn kull taqsima.  Fil-fatt hemm erba’ taqsimiet, jiġifieri dawk dwar Prosperity, Solidarity, Security u External Responsibility. Imbagħad naraw liema jkunu dawk il-proposti l-aktar komuni fl-għażliet tagħna u minnhom noħorġu lista. 

Il-Membri tal-Kumitat għamlu eżerċizzju individwali u mbagħad ikkonsultaw bejniethom dwar l-għażliet li għamlu. 
THE CHAIRMAN:  Mill-eżerċizzju li għadna kif għamilna joħroġ li l-għaxar proposti li ġejjin huma dawk li l-aktar kien hemm qbil fuqhom:
2006/EAC/006 European Qualifications Framework; 

2006/AGRI/002 Fruit & Vegetables Reform; 

2006/AGRI/003 Communication on reform of the wine sector; 

2006/EMPL/002 Health and Safety at work Strategy 2007-2012; 

2005/JLS/187 Regulation on the applicable law and jurisdiction in divorce matters; 

2006/JLS/005 Communication on Illegal Immigration; 

2006/JLS/009 Communication on the implementation of the rights of the child; 

2005/SANCO/006 Organ donation and transplantation; 

2006/TRADE/001 Communication on External Aspects of Competitiveness; u 

2006/TREN+/015 Development of common energy markets with neighbouring countries. 

Hemm qbil li din il-lista ta’ proposti tintbagħad lill-Presidenza tal-COSAC?
ONOR. MEMBRI: Iva.
THE CHAIRMAN:  Il-Kumitat huwa aġġornat.

Fit.8.35 p.m. il-Kumitat aġġorna għal data oħra.    

